ZONA TEMPORALMENTE CONTROLADA

CONTEXTO 1: ESPAZO-TEMPO GLOBAL

0 actual proceso de proliferacion dos sistemas de
videovixilancia como forma de control do espazo
urbano parece debido principalmente a dous
factores: por unha banda, a méis dunha década de
aplicacion de politicas do medo post-11S por parte
de gobernos, medios de comunicacion e institucions
capitalistas (0 que calou profundamente nas formas
de vida e aspiracions das clases medias
propietarias), e por outra, aos rapidos avances
tecnoldxicos do sector dixital, que supuxeron un
abaratamento progresivo destes dispositivos ata os
converter en obxectos de uso masivo.

A dia de hoxe, e simultaneamente 4 difusion destes
sistemas en todas as cidades do mundo, estanse a
desenvolver multiples investigaciéns (xa aplicadas
total ou parcialmente) centradas no aumento das
sUas capacidades, tanto no que se refire ao uso
para a vixilancia urbana das tecnoloxias biométricas
[como o recofiecemento facial) e outros novos
programas de procesamento de imaxes (como o
recofiecemento automatico de matriculas), como
sobre os dispositivos portadores destes software,
neste caso case sempre desde o mundo militar
[como os famosos drones capaces de recofiecer e
asasinar persoas en calquera lugar do planeta).

Un verdadeiro submundo en pleno auxe e
transformacion que, ademais dun negocio
multimillonario, acaba xerando outros procesos
arredor das consecuencias derivadas do uso masivo
destes sistemas nos espazos plblicos: desde todo
tipo de publicacions, encontros, exposicions ou
revistas cientificas especializadas [como
Surveillance & Society), ata toda unha cultura
antagonista promovida por cidadans para os que a
utilizacién indiscriminada destes dispositivos é
claramente abusiva e coercitiva. Unha cultura que
Xa empezou a xerar certas organizacions activistas,
eventos colectivos e moita informacion compartida
sobre protocolos de denuncia das stas

irreqularidades, cartografias da sda situacion nas
cidades, e métodos de inhabilitacion destes
sistemas cos que explicitar o forte rexeitamento
social que suscitan

Volvendo ao espazo urbano, as cdmaras de
videovixilancia son elementos cunha potente e
inusual presenza na cidade porque a sla
obxectualidade é radicalmente performativa en
Middlesbrough xa se colocaron cdmaras con
altofalantes a través dos cales se informa en tempo
real os cidadans que estan “a facer algo mal"...,
impofiendo un sistema de hipervisibilizacion-invisi-
bilidade que, sen ter que afondar moito en Foucault,
distorsiona a percepcién e vivencia do urbano en
distinta medida que o que no seu momento ou lugar
fan as miradas ocultas tras as ventas ou as orellas
tras as portas, e que, como minimo, require un
debate publico mais explicito e que inclia a
perspectiva urbanistica como contraposicion as
aspiracions das instancias propietarias.

Un debate que queda por agora nas areas politicas
locais, entre os defensores da vixilancia como forma
de liberdade a través da sequridade (obxectiva e,
fundamentalmente, subxectival, e os da liberdade a
través da intensificacion da vida urbana como forma
de sequridade en si mesma

CONTEXTO 2: ESPAZO LOCAL

Ademais desta actualidade xenérica, o interese da
videovixilancia como tema de traballo xorde tamén
do propio contexto de Santiago de Compostela,
debido & condicidn globalizada do seu centro
histdrico, un claro exemplo de area urbana no que a
sUa capacidade de atraccion turistica xerou un
consenso infantil en torno & necesidade de control
como forma de asegurar a normalidade das cousas
esperada por vecifios e visitantes

Un proceso, o da globalizacion de determinados
fragmentos do planeta, ante o que o pensamento
urbanistico non fixo mais que formular escenarios
desconflitivizados, estables e reconecibles, nos que
os fluxos econémicos globais poidan redistribuirse
entre os comerciantes locais a través das rendas do
turista medio internacional; un atrezo tematico
sempre necesario para ese tipo de viabilidade
econdmica que moitos outros territorios galegos
contemporaneos son acusados de pofier en perigo a
través do mal chamado feismo.

Ademais de recomendar unha lectura transversal
dos numerosos estudos sobre os procesos de
xentrificacion, turistificacion ou disneyficacion que
transformaron nas Ultimas décadas moitos centros
histéricos de todo o mundo, hai unha cuestion que
nos gustaria deixar clara: é moi urxente identificar
cales son as achegas non econdmicas destes
procesos globalizadores (produtores como minimo

de certa diversidade de persoas, modos de vida,
materialidades e ambientes en xeral a escala
ultra-local) que poderfan estar a ser coartadas pola
hiperseguridade e a videovixilancia, para, a partir de
ai, descubrir e debater se en realidade estes
dispositivos son inevitablemente consubstanciais
a0s interesantisimos procesos nos que o local se
supedita ao global. E absolutamente inaceptable
que continden sendo unicamente as empresas
transnacionais tipo McDonald's ou Fnac as que
investiguen de forma activa (construindo lugares) o
que queira que sexa unha espacialidade global,
compartida e de uso publico.

CONTEXTO 3: TEMPO LOCAL

Por dltimo, outro dos factores contextuais desta
tematica é a slia especial actualidade en Santiago,
polo papel central que representaron as gravacions
de cdmaras de vixilancia en varios sucesos
hipermediaticos nos Gltimos meses. Unha serie de
casos nos que quedou claro o entusiasmo xeral da
opinidn publica coa videovixilancia como ferramenta
neutral [cuxas interferencias co social poden
considerarse inapreciables) que nos permite
telepresenciar accidentes impactantes ou participar
en bochornosos xuizos paralelos baseados na
filtracion & prensa deste tipo de imaxes.

Non s6 son enton o Estado e o Mercado as
instancias plenamente satisfeitas con este modelo
de sequridade, sendn tamén unha boa parte da
cidadanfa comodamente instalada no Santiago
"platd de television". De af que este proxecto
formule directamente a confrontacion coa
destrucion como discurso, ante a demostrada
dificultade de traballar coa via legal (evidentemente
mais aceptada pola opinion publica, pero sen
validez conceptual como via de pensamento): o
Movemento polos Dereitos Civis leva anos loitando
contra a videovixilancia nos espazos urbanos
galegos apelando & Lei de Proteccion de Datos (a
través de denuncias baseadas na situacion irregular

das cdmaras, na inexistencia das motivacions
requiridas para legalizar a sUa instalacién, ou en
defectos de forma burocréticos] e o proceso de
proliferacion destes sistemas non se ralentizou en
absoluto.

CONTEXTO 4: FUTUROS INMEDIATOS

Pédese pensar que os sistemas de videovixilancia
son completamente superfluos e que s funcionan
como placebo tranquilizador para os seus
consumidores, mentres para o resto de cidadans
non significan nada. Unha perspectiva moi dubidosa
porque implica a neutralidade de todo detalle
urbano (obxectos, materialidades, simbolos,
estéticas, etc.) con respecto as formas en como se
viven 0s espazos; e porque ademais, xa sabemos
que os procesos de substitucién das relaciéns
humanas pola mirada distante desde estes
dispositivos tende a xerar disparates como a
instalacion de camaras nos colexios para
tranquilizarnos ao poder comprobar en todo
momento se 0s nosos fillos e os seus profesores
estan a representar ben os seus papeis.

Tamén se pode pensar que non ten por que ser
negativa a existencia de diferentes gradacions de
control na cidade, sempre e cando a redistribucion
das funcions urbanas segundo os seus
requirimentos de vixilancia non derive en exclusiéns
asimétricas impostas (guetos definidos unicamente
pola capacidade econdmica dos seus habitantes).
Neste sentido, serian as posibilidades produtivas
destes dmbitos urbanos “retransmitidos” as que
esixirian a nosa atencién para imaxinar novos
protocolos de hackeo e intensificacion cos que
relacionarnos con estes xa tradicionais vecifios da
cidade, reapropiandonos das suas cualidades
comunicativas e da sla capacidade de creacion de
escenarios urbanos transmediaticos.

A cuestion inquietante é pensar nun futuro proximo
se continuamos por esta deriva e non avanzamos
nese outro sentido produtivo, porque entdn a Gnica
pregunta que xorde € a de se é necesario facer todo
0 que podemos facer: ;compensa realmente
dotarnos dunha ferramenta que non reduce
significativamente os crimes, pero que levada ao
extremo poderia servir como forma de control e
persecucion de todo o considerado indesexable en
cada momento?, é dicir, ;ten algun sentido,
sabendo como sabemos que pronto se poderan
interconectar as cdmaras de toda unha metrépole e
recofiecer as caras dos seus habitantes, e
cofiecendo un pouco a historia recente e 0s
procesos actuais de auxe das politicas xendfobas,
que deamos pé a esa posibilidade de eliminar as
sombras da cidade?

Ergosfera, novembro 2013

Este documento, con licencia Creative Commons Atribucion -
Compartir Igual 3.0 Unported, pode descargarse libremente
dende a web do proxecto ZTC: ztc.ergosfera.org

ZTC é un proxecto
sobre a videovixilancia
coma dispositivo de
control e coma forma
de comunicacion
expandida.

Instalacion de ergosfera para a Zona “C”
comisariada por Cristina Canto.

Santiago de Compostela

Nov 13 - Feb 14

Praza de
Fonseca

Praza de
Cervantes

Cartografia da videovixilancia no centro
historico de Santiago de Compostela.

* Traballo de campo realizado en outubro de 2013.

CAMARA INTERIOR

Centro Galego de Arte Contemporaneo
3x Direccionais - baixas [contorno]

1x Direccional - media altura [parque]

1x Domo - media altura [acceso]

1x Domo - baixa [terrazal

Conselleria de Cultura e Turismo
2x Direccionais - baixa

Nova Galicia Banco
1x Domo - baixa

Colexio La Salle
2x Direccionais - baixas [darsena autobuses]

Museo Granell
1x Direccional - baixa

Hotel Bonaval
2x Direccionais - baixas

Concello - Toural
1x Direccional - baixa

Nova Galicia Banco
3x Domos - baixas

Policia Local
1x Domo - alta

Policia Local
1x Direccionais - alta

26

Banesto
1x Direccional - media

Instituto Padre Sarmiento
2x Direccionais - baixas

27

Capitol
1x Direccional - baixa

Consello Econémico e Social de Galicia
1x Domo - baixa

28

Residencia Santiago Apostol
1x Domo - baixa

Hotel MV Algalia

2x Direccionais - baixas [traseira)

29

Policia Local
1x Direccionais - alta

Museo das Peregrinacions
1x Direccional - baixa

30

Despacho abogados
1x Direccional - baixa

10

Nova Galicia Banco
1x Domo - baixa [soportall

31

Concello - Porta Faxeira
1x Direccional - baixa

1"

Concello - Cervantes
1x Direccional - media [soportall

32

Nova Galicia Banco
2x Domos- baixas

12

Auditorio Nova Galicia Banco
6x Domos - baixas

33

Policia Nacional
2x Direccionais - baixas

13

El Correo Gallego
5x Direccionais - baixas

14

Concello - Quintana
1x Domo - alta

15

Porta Santa
1x Direccional - alta

34

Policia Nacional
6x Direccionais - baixas
2x Domos - baixas

35

Pazo Raxoi
4x Direccionais - baixas
2x Domos - medias

16

Casa da Conga
1x Domo - baixa [soportall

36

Trasera Pazo Raxoi
1x Direccional - media

17

Museo das Peregrinacions
2x Direccionais - baixas [soportal]

37

Concello - San Francisco
1x Direccional - media

18

Concello - Platerias
1x Direccional - baja

38

Concello - San Francisco
2x Direccionais - baixas

19

Concello -Fonseca
1x Direccional - media

20

Residencia Maria Inmaculada
1x Domo - baixa

39

Hotel San Francisco
1x Domo - baixa

propiedade privada

Plano base gracias a



Guia de metodos de inhabilitacion de

0 segulnte documento foi composto tomando como base a
uia para a destrucién de circuitos pechados de television
[CCT\/F elaborada polo colectivo norteamericano RTMark,

actualizada por ultima vez en 2001, e reeditada por Fundacion

Rodriguez e Zemos98 en 2007. A part\r deste manual, foise
completando a compilacion con achegas procedentes de
intelixencias colectivas difundidas a través de internet por
todo tipo de persoas e organizacions: propostas anonimas,
estudos cientificos, proxectos artisticos e, sobre todo,
practicas activistas desenvolvidas globalmente.

Neste sentido, o tempo entre o establecemento nas nosas
sociedades dos avances tecnoléxicos e a aparicion de
movementos criticos e analises independentes sobre os
cambios que introducen nas nosas vidas faise cada vez mais

curto. Na actualidade, e simultaneamente & proliferacion dos

sistemas de videovixilancia derivada das politicas do medo
post-11 S e do seu abaratamento progresivo ata
convertérense en obxectos de uso masivo, foise
desenvolvendo toda unha cultura colaboradora na que se
comparte informacion e ferramentas arredor da
inhabilitacion destes dispositivos.

Unha cultura que promove convocatorias de concursos para
destruir cdmaras [como CamOver en Alemania ou o First
Annual Security Cam Hunting Contest nos Estados Unidos);
na que xorden organizaciéns activistas cuxo principal

obxectivo son os sistemas de vixilancia (como Captain Gatso /

MAD en Inglaterra, Barefoot Bandit Brigade en Seattle ou Un
barrio feliz en Lavap\es] que mantén fios en foros dixitais

onde se debaten ideas para encarar problemas como a altura

das cdmaras ou a andlise da potencia necesaria para que un
laser poida causarlles danos irreparables; que produce
multiples procesos de cartografado da sta situacién nas
cidades ou gufas recompilatorias de métodos de destrucion
como a que serviu de base para esta; que provoca que dous
dos subapartados na entrada CCTV da Wikipedia sexan
"Hacking and video art” e "CCTV camera vandalism”; e que
mesmo chega a xerar mitos ou personaxes heroicos como o

sistemas de videovigilancia

“spiderman de Baréin”, capaz de escalar os grandes mastros

onde se colocan as cdmaras gobernamentais.

A partir de toda esta informacion realizouse unha seleccion

centrada nos métodos "activos” para inhabilitar sistemas de

videovixilancia (dende os que se basean na obstrucion da

visién das camaras ou na Intervencién sobre algun dos seus

componentes -cableado, caixas de rede, lentes etc.-, ata os
sistemas para arrancar e levar as camaras ou directamente
destruilas), deixando féra polo momento tanto os métodos

relacionados con algun tipo de hackeo informatico (acceso as

imaxes, control externo dos dispositivos, inhibidores de
frecuencia, etc.) como as técnicas ' pasivas” para impedir o
recofecemento mediante luces infravermellas ou
deformadores faciais.

Desta seleccion final, e xa en termos précticos, elaborouse
unha clasificacion a través de fichas que reflicten o grao de

dificultade fisica e técnica de cada un dos métodos, asi como
as consecuencias legais ou os custos econémicos derivados

da sUa posta en practica, de forma que se facilite unha
analise complexa da cuestion baseada nas posibilidades de
cada situacion urbana e no perfil de cada hipotético usuario
da guia.

Ergosfera, novembro de 2013

* A publicacion deste documento ten unha finalidade
exclusivamente investigadora, polo que os seus autores non
nos responsabilizamos do uso que fagan outras persoas de

calquera dos seus contidos. Se difundimos esta informacién é

unicamente porque nos parece cultural e politicamente
relevante.

** As ligazéns és fontes orixinais destes contidos, asi como a

descarga dunha versién desta guia imprimible noutros
formatos e idiomas, poden encontrarse no blog TARGET
CCTV: ztc. ergosfera org/target_cctv

consecuencias legais

segundo a lexislacion espaiiola

tapon de botella
/ bolsa de plastico atada

g4

=

o

I
AT
v

globo de helio =
[

1
K
L

o T - -

bolsa de plastico B HEAE
encolada b

adhesivos / cinta

=

mans (=13,

s

De camaras CCTV e obsesions colectivas

José Angel Brandariz
UDC / Grupo de investigacion ECRIM

Que hai ao outro lado dun camara de vixilancia urbana
[CCTV, polo frecuente acrénimo en inglés)? Se un, na lina
dunha bela imaxe do filme Vacas [J. Medem, 1992), puidese
mirar ao outro lado dunha CCTV empregada para o control
urbano verfa moitos elementos relevantes do noso actual
xeito de vida colectiva. Sen dubida verfa a sta innegable
influencia na redefinicién das cartografias cidadas,
condicionando fluxos e usos do urbano, e pretendendo unha
visibilidade constante dos espazos comuns. Veria tamén os
conecidos problemas que o0 seu emprego xera en materia de
garantia da intimidade e privacidade das persoas. Do mesmo
xeito, poderfa tamén ver a relevancia que ten a evolucién
tecnoldxica nas transformacions dos modos de pensar e
conxugar a vida colectiva.

Non obstante, se un puidese mirar a través dunha CCTV,
veria algo mais. Seguramente poderia percibir tendencias de
pensamento do social que escapan a unha ollada superficial
a unha desas cdmaras. Lograria responder a preguntas
xenealoxicas e teleoldxicas que comezasen por para que ou
por que.

Poderia se cadra intuir que a tecnoloxia incide de xeito
manifesto sobre os xeitos de conformar o vivir en comun,
pero que é dubidoso que sexa quen, por si soa, de
sobredeterminar o social. As CCTVs colonizan as nosas

cidades porque o noso modo de existencia as ten convocado.
Un modo de existencia obsesionado, evidentemente, pola
hipervisibitldade constante, como se tivesemos logrado,
dous séculos despois, facer realidade a distopia panoptica
benthamiana, s6 que non nun pequeno espazo de reclusion
e castigo, sen6n en boa parte dos espazos publicos (e
privados).

Esa distopia benthamiana tense fe|to realidade nun tempo
caracterizado polos temores e F la omnipresencia da idea
de risco. As sociedades probablemente mais sequras da
Historia son tamén as mais obsesionadas polo risco, isto é,
pola probabilidade de verificacion de perigos que podan
ameazar aos diversos aspectos da nosa seguridade,
individual e colectiva.

Do mesmo xeito, a distopia do vixilancia mediante CCTVs
falanos dunhas ansiedades de control relacionadas coa
transformacion do tempo e do espazo. Como ben apuntara
Deleuze, os temores contemporaneos reclaman un control

ubicuo e just in time (inmediato), que sexa quen de gobernar
a distribucion das zonas de inclusion e exclusion que estrian
o0s mapas do urbano. Todo iso, tanto ou mais que a
tecnoloxia, é o que nos ten feito dar vida ao pandptico
cidadan das CCTVs.

Ao outro lado dunha cdmara CCTV estamos nés. Nés, e as
nosas obsesidns colectivas.

Videointelixencia. Cara ao codigo fonte audiovisual

Man_Hauser
Filésofo / Alg-a Laboratorio

“No Espazo do saber, o logocentrismo do Territorio perdeu
actualidade. A imaxe, adaptada a dispositivos de mando
sensoriomotores, plastica, interactiva, multidimensional,
pode escapar ao J;stino de fascinacion que lle trazaba a
mercadoria e converterse nun dispositivo de vixilancia, de
cofecemento e de invencién mais poderoso que o texto".
Intelixencia Colectiva. P. Levy

Debera ser un feito acreditado que as sociedades
disciplinarias que describe Foucault desenvolveron, como
dende dentro, novas técnicas e estratexias, que dan lugar a
novas formaciéns. Son as sociedades de control, como cita
Deleuze no seu Post-Scriptum, nas que a d|SC|pl\na antes
exercida de xeito explicito e centralizado tende a diluirse,
infiltrarse, interiorizarse e multiplicarse no tecido social.

Efectivamente, en vez do gran control centralizado na torre
do pandptico, Unha diseminacién das técnicas e estratexias
de poder e captura, que xa non pasan por unha burocracia
de xestion senon que se exercen dun xeito majs sutil, sen
imposicion explicita, en letra pequena, reservandose certos
dereitos na penumbra.

Gravasenos en conversacions telefénicas, operacions
bancarias, redes sociais; estatisticas que se venden a
Empresas e Estados. Sociedade da Informacién na que se
tornan reversibles moitos dos contrarios que sustentan a
Fase mesma do social: a distincion publico/privado. Que
acer?

Definimos a intelixencia como a capacidade para
relacionarse coa informacién; ao contrario do sabio, a

persoa intelixente non posUe tanto os contidos, senén unha
actitude e atencién propia para relacionalos, valoralos e
cuestionalos. Un pouco mais ald, a Intelixencia Artificial e a
Cibernética fan referencia a sistemas de autorregulacién
propios, recursividade e control da informacion. Xa non
funcions predefinidas, disciplina causa-efecto, senén pautas e
protocolos de interaccién en relacién con novas variables
posibles nas que o imprevisto se contempla tamén como
resultado.

As smart cities serfan aquelas cidades nas que a informacién
se xestiona de xeito continuo articulando os diferentes usos
do espazo publico, mesmo xerando novo espazo publico
posible. Tratariase de darlle a volta ao uso que fan da nosa
informacion: xa non abandonala inxenuamente en mans de
grandes Corporacions, senén confiala tan s6 a este novo
espazo que xorde. Non € tanto crear un espazo que contea
esta informacién, senon que a informacién constitda o
propio espazo.

As camaras de videovixilancia poden utilizarse para buscar
responsables, esclarecer causas nun accidente, saber quen
fixo algo. Pero todo iso segue dentro dunha concepcién
representativa da imaxe e o seu encadre nunha
imaxe-accién. En vez diso, reivindicamos unha imaxe-tempo
que produza informacion sen suxeitos. Acceder ao cddigo
fonte audiovisual, o seu RGB, a sla cantidade de movemento,
as stas micro-velocidades e aceleracions internas. Unha
imaxe-tempo que substitla a velocidade dos medios de
comunicacion polo tempo real; a mercadoria polo
cofiecemento; a mensaxe polo medio; a ilusion do
espectaculo pola telepresenza.

Compostela: mostra da inaplicacion da normativa sobre
videovixilancia para lograr a "sensacion subxectiva de seguridade”

Renato Nunez
CIG / Dereitos Civis

As cémaras de videovixilancia de Compostela son un
exemplo da inutilidade duns dispositivos que, en teorfa,
tenen por obxectivo garantir a seguridade cidada, mais que
entra en conflito co dereito & imaxe das persoas [artlgo 18 da
CEJ que circulan polas suas ruas. Ese conflito fai que exista
unha normativa especifica que deixa moi claro cales son as
condiciéns que se deben dar para a sua instalacion.

Na cidade non se cumpriron e seguen sen cumprirse
moitos dos requisitos. As cdmaras de videovixilancia foron
adxudicadas no 98, un ano antes da sda autorizacién, cando
a norma non permite a sta posta en funcionamento nesas
condiciéns. Deixouse caducar a autorizacion e mantivéronse
funcionando as cdmaras sen os perceptivos permisos.

A pesar das numerosas incorrecciéns detectadas durante o
proceso de instalacion das cdmaras, o ma|s rave é a falta
dos principios de idoneidade e proporcionalidade que
xustificarfan a existencia deses dispositivos nas nosas ruas.

As camaras non son proporcionadas para evitar os delitos na
nosa cidade, pois Compostela ten uns indices baixisimos de
delincuencia e vandalismo segundo as estatisticas da
Delegacion do Goberno e, polo tanto, a mera vixilancia dos
Corpos e Forzas de Segundade deberfa ser suficiente para
garantir a convivencia e seguridade nesta cidade.

Por outro lado, non semella que as videocamaras sexan
idoneas para os fins perseguidos, pois non son eficaces para
evitar os pequenos furtos e actos de vandalismo que se
seguen dando en Compostela. Tanto é asi que na Praza do

Obradoiro, con varias camaras de videovixilancia, xa
desapareceu en dlas ocasidns unha placa conmemorativa
que se encontra anclada no centro da praza. Por outro lado,
na Praza do Toural, déronse roubos sen que as camaras
serviran para identificar os responsables.

Mesmo chegaronse a utilizar cdmaras de trafico, que non
necesitan autorizacion para a sua instalacion, para gravar
concentraciéns de sindicatos vulnerando claramente o
obxectivo das mesmas.

E mais, déronse varios casos nos gue se solicitou 0 acceso
as gravacions para aclarar situacions de furtos sen que o
Concello de Compostela permitira o acceso &s imaxes
alegando que as camaras non estaban funcionando.

Sen embargo, nalgunha das veces que se puido acceder ao
centro de pantallas das cdmaras da cidade puidose ver
perfectamente como funcionan. Permitindo o visionado e
gravacion de todos os nosos movementos polo centro. Como
paseamos coa nosa familia, con quen falamos, onde
compramos. Inmortalizando as situacién mais ridiculas ou
comprometidas que calquera de nds pode sufrir cada dia.

Serve apenas como un Grande Irman que almacena o noso
que facer diario para a utilizacion indebida ou non de guen
ten acceso s mesmas. Feito que a maioria dos cidadans
afirma ser irrelevante mdis que, sen embargo, cando un se
ve involucrado persoalmente dase conta do inxusto e
preocupante que pode resultar que te graven dando un
simple bico nunha estacién de tren, como a tua desgraza
pode transformarse nun espectaculo televisivo emitido polos
telexornais ou como o goberno de turno utiliza eses
dispositivos para enterarse de con que funcionarios falan os
concellais da oposicidon.

